
Rezime/Abstract

Usklađeno odgojno djelovanje porodice i škole jedan je od ključnih faktora u podsticanju djetetovog razvoja. Dijete
svakodnevno boravi u porodici i školi i izloženo je uticajima iz oba ova konteksta. Roditelji i nastavnici, shodno tome, treba
da kroz ostvarivanje međusobne saradnje usklade svoje ciljeve i zahtjeve usmjerene na dijete, te da svaki od ovih faktora, u
skladu sa onim što jeste njegovo polje djelovanje, nastoji da tu saradnju oplemenjuje. U radu su predstavljeni rezultati
istraživanja koje je imalo za cilj isptivanje osnovnih karakteristika saradnje roditelja i nastavnika u osnovim školama.
Uzorak istraživanja činili su nastavnici šest osnovnih škola sa područja općine Tuzla (N=151). Za prikupljanje podataka
korišten je Anketni upitnik za nastavnike, konstruisan za potrebe ovog istraživanja. Rezultati do kojih se istraživanjem
došlo upućuju na zaključak da su u osnovnim školama zastupljeni različiti oblici saradnje roditelja i nastavnika, ali da se
saradnja najdominantnije ostvaruje putem roditeljskih sastanaka i individualnih konsultacija. Također, dobiveni rezultati
ukazuju i na to da su za ostvarivanje saradnje sa školom više zainteresirane majke u odnosu na očeve, dok nema razlike u
zainteresiranosti roditelja za ostvarivanje saradnje sa školom, s obzirom na njihov obrazovni nivo. Dalje, rezultati ovog
istraživanja upućuju na zaključak da roditelji učenika koji ostvaruju bolji školski uspjeh pokazuju veću zainteresiranost za
saradnju sa nastavnicima, u odnosu na roditelje učenika koji ostvaruju slabiji školski uspjeh, te da u pojedinim segmentima
saradnje roditelja i nastavnika postoje jasno izdiferencirane granice između onoga što je polje djelovanja roditelja, odnosno
nastavnika, dok u pojedinim područjima to nije slučaj. Dobiveni rezultati omogućavaju uvid u osnovne odrednice saradnje
roditelja i nastavnika u osnovnim školama, te predstavljaju osnovu za dalja istraživanja u ovoj oblasti, kako bi se ona
osnaživala i unapređivala.

